
                                                                                                        
  

         

 

ᑐᓴᒐᒃᓴᖅ  

ᓴᐃᑕᐅᑲᐅᑎᒋᓗᓂ  

 

ᒐᕙᒪᒃᑯᑦ ᑲᓇᑕᒥ ᓇᓗᓇᐃᕐᓯᕗᑦ ᓱᓕᓂᖓᓂᒃ ᐅᒥᐊᕐᔪᐊᕕᓂᖅ HMS ᑎᐅᕈ ᐃᑲᔪᕐᑎᒋᔭᐅᓪᓗᑎᒃ 

ᐃᓄᐃᑦ ᓄᓇᕘᒻᒥ ᐱᖁᑎᕐᖃᕐᑎᐅᖃᑕᐅᔪᑦ ᕗᓚᒃᓕᓐ ᐱᖁᑎᕕᓂᖏᓐᓂᒃ.  
 

ᓯᑎᐱᕆ 26, 2016  ᐊᑐᕚ, ᐋᓐᑎᐅᕆᐅ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕ  

 

ᓯᑎᐱᕆ 18, 2016, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐃᒫᓂ ᖃᐅᔨᓴᕐᑎᑦ ᐃᑦᑕᕐᓂᓴᕕᓂᕐᓂᒃ ᐱᓕᕆᔨᐅᔪᑦ ᓇᓗᓇᐃᕐᓯᓚᐅᕐᑐᑦ 

ᐅᒥᐊᕐᔪᐊᕕᓂᖅ HMS ᑎᐅᕈ, ᓇᓂᓯᓚᐅᕐᑐᑦ ᓯᒃᔭᖓᓂ ᕿᑭᕐᑕᐅᑦ King William Island ᓄᓇᕗᑦᒥ.  

 

ᓇᓂᔭᐅᓂᖓ ᐅᒥᐊᕐᔪᐊᕕᓂᖅ HMS ᑎᐅᕈ ᐅᒥᐊᕐᔪᐊᕐᒥᐅᑕᓄᑦ RV Martin Bergmann  ᑕᕙᖓᑦ ᐅᑭᐅᕐᑕᕐᑐᒥ 

ᖃᐅᔨᓴᕐᓂᕐᒧᑦ ᑐᙵᕕᖓᓂᑦ Arctic Research Foundation  ᑭᐅᔾᔪᑕᐅᔪᓐᓇᕐᓂᐊᕐᒪᑦ ᐊᐱᖁᑕᐅᖃᑦᑕᕐᑐᒧᑦ ᐅᓂᒃᑳᖓᓄᑦ 

ᕗᓚᒃᓕᓐ . ᐃᓄᐃᑦ ᐃᓚᐅᓂᕆᓚᐅᕐᑕᖏᑦ ᕿᓂᕐᑎᓪᓗᒋᑦ ᐅᒥᐊᕐᔪᐊᕕᕐᓂᒃ HMS ᐃᕆᐸᔅ ᐊᒻᒪᓗ HMS ᑎᐅᕈ ᒥᑭᓗᐊᕐᐳᖅ 

ᐅᖃᐅᓯᕆᔭᕆᐊᖓ ᐃᑲᔪᓚᐅᕐᓂᖏᑦ ᐃᓄᐃᑦ ᓇᓂᔭᐅᔪᓐᓇᕐᓯᓚᐅᕐᒪᑕ.   

 

ᖁᕕᐊᓲᑎᖃᕐᑎᓪᓗᖓ ᓇᓂᔭᐅᓂᖓ ᐅᒥᐊᕐᔪᐊᕕᓂᖅ HMS ᑎᐅᕈ, ᒐᕙᒪᒃᑯᑦ ᑲᓇᑕᒥ ᐱᒃᑯᒍᓱᑦᑎᐊᕐᑐᑦ ᒥᕐᖑᐃᓯᕐᕕᓕᕆᔨᒃᑯᑦ 

ᑲᓇᑕᒥ ᐃᖃᓇᐃᔭᖃᑎᖃᕐᖢᑎᒃ ᐃᓄᐃᑦ ᓄᓇᕘᒻᒥ ᐊᒻᒪᓗ ᒐᕙᒪᒃᑯᓐᓂᖓᕐᑐᑦ ᐱᔾᔪᑎᒋᓪᓗᒍ ᑲᑐᔾᔨᓗᑎᒃ 

ᐱᖁᑎᖃᕐᑎᐅᓂᐊᕐᒪᑕ ᐃᑦᑕᕐᓂᓴᕕᓂᕐᓂᒃ ᐅᒥᐊᕐᔪᐊᕕᓂᒃᒥᖔᕐᑐᓂᒃ HMS ᐃᕆᐸᔅ ᐊᒻᒪᓗ HMS ᑎᐅᕈ. 

ᐃᖃᓇᐃᔭᖃᑎᒋᒃᓗᑎᒃ ᑲᑎᖓᓗᑎᒃ ᐱᖁᑎᖃᕐᑎᐅᓂᐊᕐᓂᖏᑦ ᐃᑦᑕᕐᓂᓴᕕᓂᕐᓂᒃ ᐊᒻᒪᓗ ᐱᕕᖃᕐᓂᐅᓂᐊᕐᒪᑦ ᑲᓇᑕᒥ 

ᒐᕙᒪᒃᑯᑦ ᐱᓕᕆᖃᑎᒌᑦᑎᐊᒃᑲᓐᓂᕐᓗᑎᒃ ᐃᓄᐃᑦ ᓄᓇᕘᑦᒦᑦᑐᑦ.   

 
 

ᒐᕙᒪᒃᑯᑦ ᑲᓇᑕᒥ ᐱᕙᓪᓕᐊᖃᑎᒋᒍᒪᕗᑦ ᐃᑲᔪᕐᑎᒋᒃᓂᖏᑦ, ᐱᓗᐊᕐᑐᒥᒃ ᒐᕙᒪᒃᑯᑦ ᓄᓇᕗᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒋᖏᑦ, ᑲᑐᔾᔨᓗᑎᒃ ᐊᐅᓚᑦᑎᓗᑎᒃ ᒥᕐᖑᐃᓯ3ᕕᓕᕆᔨᒃᑯᑦ ᑲᓇᑕᒥ ᐃᖃᓇᐃᔭᖃᑎᖃᕐᐸᓪᓕᐊᑎᓪᓗᒋᑦ ᑲᑐᔾᔨᓗᑎᒃ 

ᐊᐅᓚᑦᑎᓗᑎᒃ ᐅᒥᐊᕐᔪᐊᕕᓂᕐᓂᒃ HMS ᐃᕆᐸᔅ  ᐊᒻᒪᓗ HMS ᑎᐅᕈ  ᑲᓇᑕᒥ ᐱᑐᖃᕕᓃᑦ ᐃᓂᒋᔭᖓ. . ᐃᑲᔪᕐᑕᐅᓗᑎᒃ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

 

ᓇᓂᔭᐅᓂᖓ ᐊᓯᐅᖃᓯᒪᔪᑦ ᐊᑯᓂᐅᔪᒥᒃ ᕗᓚᒃᓕᓐ ᐅᒥᐊᕐᔪᐊᖏᑦ ᐱᐅᓯᕚᓪᓕᕈᑕᐅᕗᖅ ᑲᓇᑕᒧᑦ ᐅᑭᐅᕐᑕᕐᑐᒥᐅᖏᓐᓄᑦ 

ᐊᒻᒪᓗ ᐱᕕᖃᕈᑕᐅᓂᐊᕐᐳᖅ ᑮᓇᐅᔭᑎᒍᑦ ᐱᕙᓪᓕᐊᓂᒃᑯᑦ, ᐳᓚᕋᑏᓪᓗ ᐅᐸᒍᒪᓂᖏᑦ ᐊᓯᖏᓗ ᐊᑯᓂᐅᔪᒧᑦ ᐃᑲᔪᑎᓂᐊᕐᑐᑦ 

ᓄᓇᕗᑦᒧ.  

 

ᑲᔪᓯᔪᒪᕗᒍᑦ ᐱᕕᖃᕐᓂᐅᔪᑦ ᓴᕿᒃᑲᓐᓂᖁᓪᓗᒋᑦ ᐱᓪᓚᕆᐅᓂᖓᓄᑦ ᐃᑲᔪᕐᑎᒌᒃᓗᑕ ᒐᕙᒪᒃᑯᑦ ᓄᓇᕗᑦ ᐊᒻᒪᓗ ᐃᓄᐃᖅ 

ᓄᓇᕗᑦᒥ.  

 
 

ᐅᖃᑕᐅᔪᕕᓃᑦ  

 
“ᒐᕙᒪᒋᔭᕗᑦ ᐊᖏᕐᓯᒪᒃᒪᑕ ᐃᓗᐊᕐᓯᖃᑎᒌᒃᓂᖅ ᓄᓇᖃᕐᖃᕐᓯᒪᔪᑦ ᐊᒻᒪᓗ ᐃᒃᐱᒋᑦᑎᐊᕋᑦᑎᒍ ᐃᑲᔪᕐᑎᖃᕐᓂᕗᑦ ᐃᓄᐃᑦ 

ᓄᓇᕗᑦᒥ ᐊᒻᒪᓗ ᒐᕙᒪᑦ ᓄᓇᕗᑦᒥ. ᐃᓄᐃᑦ ᖃᐅᔨᒪᔭᑐᖃᖓᑦ ᐱᔾᔪᑕᐅᓚᐅᕐᐳᖅ ᓇᓂᓯᔾᔪᑕᐅᓪᓗᓂ ᐅᒥᐊᕐᔪᐊᕕᓂᕐᓂᒃ 

HMS ᐃᕆᐸᔅ ᐊᒻᒪᓗ HMS ᑎᐅᕈ, ᑖᓐᓇᓗ ᐃᓕᓴᕆᔭᐅᔭᕆᐊᖃᕐᒪᑦ ᖁᕕᐊᓱᑕᐅᓗᓂᓗ. ᑲᑐᔾᔨᓪᓗᑎᒃ ᐱᖁᑎᖃᕐᓂᐊᕐᑐᑦ 

ᐃᑦᑕᕐᓂᓴᕕᓂᕐᓂᒃ ᑕᕙᖓ ᐅᒥᐊᕐᔪᐊᕕᓂᕐᒥᑦ HMS ᐃᕆᐸᔅ ᐃᓄᐃᑦ ᐃᑦᑕᕐᓂᓴᓕᕆᓂᕐᒧᑦ ᑐᖓᕕᖓᓂᑦ 

TWEET 

# HMS ᑎᐅᕈ  ᐅᒥᐊᕐᔪᐊᕕᓂᖅ ᓇᓂᔭᐅᔪᖅ! ᒐᕙᒪᒃᑯᑦ ᑲᓇᑕᒥ ᐃᑲᔪᕐᑎᖃᕐᖢᑎᒃ ᒐᕙᒪᒃᑯᑦ ᓄᓇᕗᑦ 

ᐊᒻᒪᓗ ᐃᓄᐃᑦ ᓄᓇᕗᑦᒥ .  

 

http://www.pc.gc.ca/eng/lhn-nhs/nu/epaves-wrecks/index.aspx


                                                                                                        
  

         

ᐅᓂᒃᑲᓕᐊᖑᔪᓐᓇᕐᓯᓗᓂᓗ ᓄᓇᕗᑦ ᐱᒋᐊᕐᓂᕆᓚᐅᕐᑕᖓ ᐃᓕᖁᓯᕆᔭᐅᔪᓪᓗ ᐃᑦᑕᕐᓂᓴᐅᔪᓪᓗ. ᖁᕈᐊᓱᒃᓪᒪᕆᒃᑐᖓ 

ᓇᓂᔭᐅᓂᖓᓂᒃ ᐅᒥᐊᕐᔪᐊᕕᓂᖅ HMS ᑎᐅᕈ, ᐊᒻᒪᓗ ᐊᖏᕐᓯᒪᐃᓐᓇᕐᓂᐊᕐᐳᖓᓗ ᐃᖃᓇᐃᔭᖃᑎᒋᓗᒋᑦ ᒐᕙᒪᒃᑯᑦ ᓄᓇᕗᑦ 

ᐊᒻᒪᓗ ᐃᓄᐃᑦ ᐃᑲᔪᕐᑎᒋᔭᐅᓗᑎᒃ ᓴᕈᔾᔭᐅᓯᒪᓇᓱᒃᓗᓂ ᓴᕿᑕᐅᓗᑎᒃᓗ ᐱᖁᑎᕕᓂᖏᑦ ᕗᓚᒃᓕᓐ.” 

 

ᓂᕈᐊᕐᑕᐅᓯᒪᔪᖅ ᑳᑐᕆᓐ ᒪᒃᑭᓐᓇ,   

ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᐊᒻᒪᓗ ᒥᓂᔅᑕᐅᔪᖅ ᒥᕐᖑᐃᓯᕐᕕᓕᕆᔨᒃᑯᓐᓄᑦ ᑲᓇᑕᒥ  

 

"ᓇᓂᔭᐅᓂᖓ ᐅᒥᐊᕐᔪᐊᕕᓂᑦ HMS ᐃᕆᐸᔅ ᐊᒻᒪᓗ HMS ᑎᐅᕈ  ᐱᓪᓚᕿᐅᓂᐅᕗᖅ ᓄᓇᕗᑦᒧᖅ ᑲᓇᑕᒧᓪᓗ. ᐱᒃᑯᒋᔪᒪᕙᒃᑲ 

ᐃᑲᔪᕐᑎᒋᖃᑦᑕᕐᑕᕗᑦ ᓄᓇᓕᖓᓂ ᐅᕐᓱᕐᑑᒥ ᐃᓄᖏᑦ ᐊᒻᒪᓗ ᕿᑎᕐᒥᐅᑦᑕᐅᔪᑦ ᐃᓚᐅᖃᑕᐅᓂᖏᓐᓄᑦ ᐱᔪᓐᓇᕐᑎᑕᐅᒃᒪᑕ 

ᐅᖃᐅᓯᒃᑯᑦ ᐅᓂᑲᖏᑎᒍᓪᓗ ᐃᓄᐃᑦ, ᓇᓂᔭᐅᔪᓐᓇᕐᓯᓚᐅᕐᒪᑕ ᐅᒥᐊᕐᔪᐊᕕᓃᑦ HMS ᐃᕆᐸᔅ ᐊᒻᒪᓗ HMS ᑎᐅᕈ. 

ᐃᑲᔪᕐᑎᒌᖏᓐᓇᖁᕙᒃᑲᓗ ᓄᓇᕗᑦ ᐊᒻᒪᓗ ᑲᓇᑕᒥ ᒐᕙᒪᐅᔪᑦ ᑲᒧᓯᒋᐊᕐᓗᑕ ᖁᕕᐊᓵᑕᐅᓂᖓ ᓇᓂᔭᐅᓂᖏᓐᓄᑦ." 

 

ᒥᓂᔅᑕ ᔪᐊᔾ ᖁᒃᓱᑦ,  

ᐱᓕᕆᕕᖓᓂ ᐃᓕᖁᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ, ᒐᕙᒪᒃᑯᑦ ᓄᓇᕗᑦ  

 

“ᐃᓄᐃᑦ ᐱᔪᓐᓇᐅᑎᖏᑎᒍᑦ ᑎᑎᕋᕐᓯᒪᔪᓂ  ᓄᓇᕗᑦ ᐊᖏᖃᑎᒋᒍᑎ, ᒐᕙᒪᒃᑯᑦ ᑲᓇᑕᒥ ᐊᖏᕐᓯᒪᔪᑦ ᐱᖃᑕᐅᓂᐊᕐᓂᖏᓐᓂᒃ 

ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᐃᓄᐃᑦ ᐃᑦᑕᕐᓂᓴᓕᕆᓂᕐᒧᑦ ᑎᒍᒥᐊᕐᑎᐅᔪᑦ ᐋᔨᕈᑕᐅᑎᓪᓗᒍ ᐱᖁᑎᖃᕐᑎᐅᓂᐊᕐᓂᖏᑦ 

ᐃᑦᑕᕐᓂᓴᕕᓃᑦ ᓇᓂᔭᐅᕙᓪᓕᐊᔪᑦ ᐅᒥᐊᕐᔪᐊᕕᓂᕐᓂᑦ, HMS ᐃᕆᐸᔅ ᐊᒻᒪᓗ HMS Terror. ᖁᕕᐊᓱᒃᑐᖓ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᕐᑕᐅᓪᓗᑎᒃ ᖃᐅᔨᔾᔪᑕᐅᓂᖏᑦ ᐅᒃᐱᕆᔭᐅᓕᕐᐋᓪᓕᕈᑕᐅᒃᒪᑦ ᓇᓂᓯᔾᔪᑕᐅᓪᓗᓂ ᑕᒪᕐᒥᒃ ᐅᒥᐊᕐᔪᐊᕕᓃᑦ 

ᕗᓚᒃᓕᓐ ᐅᒥᐊᕐᔪᐊᕆᓚᐅᕐᑕᖏᒃ.” 

 

ᑳᑎ ᑕᐅᑐᖏ, 

ᐊᖓᔪᕐᒃᑳᒻᒪᕆᒃ, ᓄᓇᕗᑦ ᑐᙵᕕᒃᑯᑦ.      

  

“ᐃᓄᐃᑦ ᐃᑦᑕᕐᓂᓴᓕᕆᓂᕐᒧᑦ ᑎᒍᒥᐊᕐᑎᑦ ᑲᔪᓯᕙᓪᓕᐊᖏᓐᓇᕐᑐᑦ ᐃᖃᓇᐃᔭᖃᑎᖃᕈᒪᓪᓗᑎᒃ ᕗᓚᒃᓕᓐ ᒥᒃᓵᓄᑦ 

ᐅᖃᐅᔾᔨᒋᐊᕐᑎᑦ ᑲᑎᒪᔨᖏᓐᓄᑦ ᓄᓇᓕᖓ ᐅᕐᓱᕐᑑᖅ ᐃᓚᐅᑎᑕᐅᑦᑎᐊᖁᓪᓗᒍ. “ᐃᓄᐃᑦ ᐃᑦᑕᕐᓂᓴᓕᕆᓂᕐᒧᑦ ᑎᒍᒥᐊᕐᑎᑦ 

ᐃᓕᓴᕐᓯᔪᒪᔪᑦ ᓵᒥ ᖁᕐᕕᒃ ᖃᐅᔨᒪᓂᕐᒥᓂᒃ ᐅᖃᕈᓐᓴᓚᐅᕐᒪᑦ ᐃᑲᔪᕐᖢᓂᓗ ᓇᓂᔭᐅᑎᓪᓗᒍ ᐅᒥᐊᕐᔪᐊᕕᓂᖅ HMS ᑎᐅᕈ.” 

 

ᕗᐃᓕᐊᒻ ᐱᕗᕆᑦᔾ, 

ᐊᐅᓚᑦᑎᔨᒻᒪᕆᒃ, ᐃᓄᐃᑦ ᐃᑦᑕᕐᓂᓴᓕᕆᓂᕐᒧᑦ ᑎᒍᒥᐊᕐᑎᑦ  

 
“ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐃᓄᐃᑦ ᖁᕕᐊᓱᒃᑐᑦ ᐅᖃᓪᓚᖃᑎᒋᔭᐅᕙᓪᓕᐊᓂᖏᓐᓂᒃ ᐃᙵᓚᒥ 

ᐊᖓᔪᖃᒃᑯᕕᖓᓂ ᐃᑦᑕᕐᓂᓴᕕᓃᑦ ᑐᓂᔭᐅᔪᓐᓇᕐᒪᑕ ᑲᑐᔾᔨᓗᑎᒃ ᐱᖁᑎᖃᕐᑎᐅᓂᐊᕐᒪᑕ ᑲᓇᑕᒥ ᐊᒻᒪᓗ ᐃᓄᐃᑦ 

ᐃᑦᑕᕐᓂᓴᓕᕆᓂᕐᒧᑦ ᑎᒍᒥᐊᕐᑎᐅᔪᑦ- ᖁᕕᐊᓱᒃᑐᒍᑦ ᑕᓐᓇ ᓄᓇᕘᕐᑕᕈᑎᑦ ᐊᖏᖃᑎᒍᒍᑏᑦ ᐊᑐᕐᓗᒋᑦ ᒪᓕᒃᑕᐅᓂᖓᓂᒃ. 

ᓴᕿᔭᕐᑎᑕᐅᖃᑦᑕᕐᓂᐊᕐᓂᖏᑦ ᓂᕆᐅᒋᑦᑎᐊᕐᐸᑲ ᓄᓇᕘᒻᒥ. ᖁᔭᓐᓇᒦᕐᒥᔭᕗᑦ ᐃᓄᖏᑦ ᐅᕐᓱᕐᑑᕐᒥᐅᑕᐃᑦ ᖃᐅᔨᒪᔭᑐᖃᕐᒥᓂᒃ 

ᐊᑐᕐᖢᑎᒃ, ᓇᓂᓯᔾᔪᑕᐅᔪᓐᓇᓚᐅᕐᒪᑦ ᑕᒪᕐᒥᒃ ᐅᒥᐊᕐᔪᐊᕕᓃᒃ.” 

 

ᓯᑖᓐᓕ ᐊᓇᑉᓚᒃ  

ᐊᖓᔪᖃᖓᑦ , ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ  

  

 

 

 

 

ᓇᐃᓵᕐᓯᒪᔪᑦ ᓱᓕᔪᑦ  

 



                                                                                                        
  

         

 ᐊᕋᒍᖓᓂ 1845, ᓇᕈᑎᐅᔪᖅ ᐃᓕᓴᕆᔭᐅᓯᒪᔪᖅ ᔮᓐ ᕗᓚᒃᓕᓐ ᐅᒥᐊᕐᔪᐊᒃᑯᑦ ᐊᐅᓪᓚᓚᐅᕐᓯᒪᔪᑦ ᐃᙵᓚᒥᑦ ᒪᕈᒃᓂᒃ 

ᐅᒥᐊᕐᔪᐊᖃᕐᖢᓂ,  HMS ᐃᕆᐸᔅ ᐊᒻᒪᓗ HMS ᑎᐅᕈ, ᕿᓂᕐᖢᑎᒃ ᐊᖁᑕᐅᔪᓐᓇᕐᑐᒥᒃ ᑕᕆᐅᒃᑯᑦ ᐊᑭᓐᓇᒥᑦ 

ᑲᓇᖕᓇᒧᑦ ᑲᓇᑕᐅᑦ ᐅᑭᐅᕐᑕᕐᑐᖓᒍᑦ. 

 

 ᑕᒪᕐᒥᒃ ᐅᙵᐊᕐᔪᐊᒃ HMS ᐃᕆᐸᔅ ᐊᒻᒪᓗ HMS ᑎᐅᕈ ᓴᓇᔭᐅᓚᐅᕐᓯᒪᔪᒃ ᖄᕈᑎᓂᒃ ᐅᓯᑲᕐᑕᕐᑎᐅᓪᓗᑎᒃ 

ᓴᓇᔭᐅᒃᑲᓐᓂᓚᐅᕐᓯᒪᔪᒃ ᐅᑭᐅᕐᑕᕐᑐᒥ ᐃᖏᕋᔪᓐᓇᕐᓗᑎᒃ ᓴᓇᓯᓴᓂᖏᑦ ᓯᑯᒧᑦ ᓱᕋᑦᑎᖏᓐᓂᕐᓴᐅᒐᔭᕐᓂᖏᓐᓄᑦ 

ᐱᖃᓗᔭᒃᓄᓪᓗ. 

 

 ᒫᓐᓇᐅᔪᖅ, ᐃᑦᑕᕐᓂᓴᕕᓃᑦ ᐱᖁᑎᒋᔭᐅᒃᒪᑕ ᒐᕙᒪᖏᓐᓄᑦ ᐃᙵᓚᐅᑦ ᐊᖓᔪᕐᖄᒃᑯᕕᖓᓂ ᐊᒻᒪᓗ ᐊᐃᕈᓚᓐᒥᑦ; 

ᑭᓯᐊᓂ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐃᖃᓇᐃᔭᕐᑎᖏᑦ ᐊᖓᔪᖃᐅᑎᖏᑦ ᐅᖃᓪᓚᖃᑎᖃᕐᐸᓪᓕᐊᔪᑦ ᒐᕙᒪᖏᑦ 

ᐃᙵᓚᐅᑦ ᐊᖓᔪᖄᒃᑯᕕᖓᓂᑦ ᑐᓂᔭᐅᖔᖁᓪᓗᒋᑦ ᐃᑦᑕᕐᓂᓴᕕᓂᐅᔪᑦ ᐱᔭᐅᕙᓪᓕᐊᔪᑦ ᐅᒥᐊᕐᔪᐊᕕᓂᕐᒥᑦ ᑲᑐᔾᔨᓗᑎᒃ 

ᐱᖁᑎᖃᕐᑎᐅᓕᕐᓗᑎᒃ ᑲᓇᑕᒥ ᐊᒻᒪᓗ ᐃᓄᐃᑦ ᓄᓇᕘᒻᒥ.  

 

 ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐋᔨᕈᑎᖃᕐᐸᓪᓕᐊᖏᓐᓇᕐᑐᑦ ᐃᓄᒃᓄᑦ 

ᐃᒃᐱᒃᓇᐅᑎᔪᑦ ᐱᕚᓪᓕᐅᑎᒃᓴᐃᓪᓗ ᐊᖏᖃᑎᒋᒍᑎᓂᒃ. ᒫᓐᓇᐅᔪᖅ, ᕗᓚᒃᓕᓐ ᒥᒃᓵᓄᑦ ᐅᖃᐅᔾᔨᒋᐊᕐᑎᑦ ᑲᑎᒪᔨᖏᑦ, 

ᐅᖃᐅᔾᔨᒋᐊᖃᑦᑕᕐᑐᑦ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᐅᓚᑕᐅᓂᖏᓐᓂᒃ ᐅᒥᐊᕐᔪᐊᕕᓃᑦ HMS ᐃᕆᐸᔅ ᐊᒻᒪᓗ  HMS 

ᑎᐅᕈ  ᑲᓇᑕᒥ ᐃᑦᑕᕐᓂᓴᐃᑦ ᐃᓂᒋᔭᖓ, ᐃᓚᐅᖏᓐᓇᕐᓂᐊᕐᒪᑦ ᐊᐅᓚᑕᐅᓂᖓᓄᑦ ᐊᒻᒪᓗ ᐸᕐᓇᒃᑕᐅᓂᖓᓄᑦ 

ᐃᓂᒋᔭᖓ.  

 

 ᐱᔭᕇᕐᑕᐅᓯᒪᓕᕐᐸᑦ ᐋᔨᕈᑕᐅᔪᖅ ᐃᓄᒃᓄᑦ ᐃᒃᐱᒃᓇᐅᑎᔪᑦ ᐱᕚᓪᓕᐅᑎᔪᓪᓗ ᐊᖏᖃᑎᒋᒍᑎ, ᒥᕐᖑᐃᓯᕐᕕᓕᕆᔨᒃᑯᑦ 

ᑲᓇᑕᒥ ᐃᖃᓇᐃᔭᖃᑎᖃᕐᓂᐊᕐᑐᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᑕᐅᔪᓐᓇᕐᑐᑦ ᐱᑕᖃᕐᑕᐅᖁᓪᓗᒋᑦ 

ᐃᓄᒃᓄᑦ ᐊᐅᓚᑦᑎᖃᑕᐅᓂᖏᓐᓄᑦ ᐅᒥᐊᕐᔪᐊᕕᓃᑦ HMS ᐃᕆᐸᔅ ᐊᒻᒪᓗ HMS ᑎᐅᕈ ᑲᓇᑕᒥ ᐃᑦᑕᓂᓴᕐᕕᓂᕐᓄᑦ 

ᐃᓂᒋᔭᐅᓂᖓᓄᑦ.  

 
 
ᖃᕋᓴᐅᔭᒃᑯᑦ ᑕᑯᔭᐅᒋᐊᕈᓐᓇᕐᑐᑦ  

 
http://www.pc.gc.ca/eng/culture/franklin/index.aspx  

http://www.pc.gc.ca/eng/culture/franklin/photos/confirmation.aspx 

ᖃᐅᔨᒋᐊᕐᕕᐅᓗᓂ  

 
ᑲᐃᑦᓕᓐ ᕗᒃᒪᓐ Caitlin Workman 

ᑐᓴᒐᒃᓴᓂᒃ ᑎᑎᕋᕐᑎ  

ᑎᑎᕋᕐᕕᖓᓂ ᒥᓂᔅᑕᑦ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ  

819-938-9436 

 
ᑐᓴᒐᒃᓴᓕᕆᓂᕐᒧᑦ  

ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ  

855-862-1812 
pc.media@pc.gc.ca 

 
  

http://www.pc.gc.ca/eng/culture/franklin/index.aspx
http://www.pc.gc.ca/eng/culture/franklin/photos/confirmation.aspx

